
MAGAMA a adireshinmu: http://nigeria.usembassy.gov/
wwwhmagama.html. Mun yi murnar samun wasiku da
dama daga makarantan MAGAMA wadanda suka yaba
KoKarin da muke yi na fadakar da jama’a bisa manufofin
Kasar Amirka. Mun samu wasiKu na musamman daga
Sashen Koyon Harshen Hausa a Makarantun Horon
Malamai na gaba da Sakandare da ke Zuba a Birnin
Tarayya da kuma garin Osicle da ke kusa da Abeokuta a
Jihar Ogun. Mun yi murnar jin cewa bayan labaru da
muke rubutawa a kan manufofin Kasar Amirka da huldar
Jakadanci a Nijeriya, wasu dalibai a wadannan makarantu

na amfani da wannan mujallar domin Kara ilimi a
harshen Hausa. Muna muku alkawarin ci gaba da
inganta wannan mujallar domin amfaninku.

Wannan fitowar ta Fabrairu tana cike da muhimman
batutuwa da suka shafi rayuwar matasa da gwagwarmaya
da ake yi ta samun zaman lafiya a duniya gaba daya,
wanda darasi ne daga wata lacca da Farfesa Walter Earl
Fluker, wani bakon malami ya yi a taron tunawa da ranar
haihuwar Dokta Martin Luther King, watau gwarzon
namijin nan, ba-Amirke, wanda ya yi suna a
gwagwarmayarsa ta nema wa bakKaKen fatar Amirka
’yancinsu. Bayan wannan akwai labaru a kan KoKarin
da Amirka ke yi domin tallafa wa wadanda suka kamu
da cutar Kanjamau, da kuma batun samar da abinci, da
hanyoyin kare mulkin dimokuradiyya a nahiyar Afirka,
da kuma batun farfadowa da bunKasa arzikin Kasa.
Sauran batutuwan da ke ciki sun hada da batun taimakon
kai da kai da ilimin kishin Kasa, da kuma gasar farfado
da dabarun kimiyya a jami’0’i. Muna gayyatar ku domin
ku karanta wannan wallafa, kuma bayan haka ku yi
KoKarin yada labarin zaman lafiya da juriya da haKuri
da juna domin fatan zama a duniya, babu tsoro ko

“Babu Gudu Babu Ja Da Baya”

Jawabin Shugaba Bush Dangane Da Halin Da Kasar Amirka Ke Ciki

cikin jawabinsa danganc da
halin da Kasa ke ciki a zaman
hadin gwiwa ta Majalisar Dokoki da
ta Dattijai a ranar 20 ga Janairu,
Shugaba George W. Bush ya ce
Amirka tana da cikakken Karfin
gwiwa dangane da aniyarta ta kawo
sauyi a matsayin duniya.

Amirka a wannan marra, Kasa ce
da ta rungumi babban nauyi da kuma
KoKarin tunkararsa, in ji shi.

Ya ci gaba da cewa “A matsayinku
na ’yan Majalisun Dokoki kun samar
da kyakkyawan ’yancin tsaro, kun
jefa Kuri’a mai sarKaKiya, watau
Kuri’ar yaKi da zaman lafiya.
Abokananmu na Kud da Kud ba su
nuna wata damuwa ba. Jami’an
leKen asiri da jami’ an diflomasiyya
sun nuna bajinta, sa’an nan kuma ba
su nuna gajiyawa ba.”

Sa’ilin da yake jawabi ga dubban
sojojin Amirka maza da mata,
wadanda aka tura su yaKi da
ta’addanci, Bush ya ce, Amirka tana
alfahari da jaruntakarsu. Ya ce
“Gwamnati na da Majalisun Dokoki,
za mu biya muku dukan bukatunku,
ya kamata ku sami nasarar yaKi da
kuke yi da ta’addanci’.

Ga kuma sauran jawabin a taKaice:

Har yanzu ana ci gaba da kashe-
kashen bayin Allah a Bali da Jakarta
da Kasablanka da Riyad da
Mombassa da Jerusalem da Istambul
da Bagadaza. ’Yan ta’adda suna ci
gaba da Kulla ma Amirka da Kasashen
duniya da suka waye maKarKashiya.
Amma da Karfin halinmu za mu
karya Kashin bayan wannan bala’in.

Dangane da shirin haka, Amirka ta
tunkari gwamnatocin da ke taimaka

Mataimakin Shugaban Kasar Amirka, Dick Cheney (hagu) tare da Shugaban
Majalisar Wakilai ta Amirka, Dennis Hastert ne suke taffi ma Shugaba Bush a
lokacin da yake jawabinsa a harabar Majalisar Wakilai.

Wakilai a harabar Majalisar Wakilai ta Kasar Amirka dake Washington DC.

wa ’yan ta’adda, wadanda za su iya
ba su makaman nukiliya da makamai
masu guba. Amirka da Kawayenta
suna zaune cikin shiri a kowane
lokaci. Ba za mu yarda mu zauna
cikin tsoro ba.

Amirka ta Kudiri aniyar kawar da

miyagun makamai daga hannun
shaidanun gwamnatocin da ke wasu
Kasashe. Amirka tare da wasu
Kasashe daga Asiya ta Gabas, suna
matsa wa Koriya ta Arewa a kan ta
lalata makamanta na nukiliya. Haka
nan kuma Amirka da manyan

Kasashen duniya suna sanya ido a kan
Kasar Fasha wajen ganin ba ta fara
Kera makaman nukiliya ba.

Dangane da shawarar da Libiya ta
yanke na lalata miyagun makamanta,
watanni tara Amirka da Birtaniya
suka dauka suna tattaunawa da
Libiya a kan wannan matsalar, amma
an dauki tsawon shekaru 12 ana
tattaunawa da Iraki ta fannin
diflomasiyya wajen warware
matsayar lalata miyagun makaman
Kare-dangi, amma ba a kai ga nasara
ba. Akwai hujja guda mai Karfi,
watau kafin tattaunawa ta fuskar
diflomasiyya ta kai ga nasara. Wajibi
ne a bullo ma batun bisa gaskiya.

Shawarar da muka dauka ta fada
wa Afghanistan da Iraki da yaki
daidai ne, kuma muna da burin ganin
wadannan Kasashen sun zama
“yantattu.

Maza da mata ’yan Afghanistan
suna KoKarin gina ’yantacciyar Kasa
wadda za ta yaKi ta’addanci. Amirka
tana farin cikin zama babbar Kawa ga
Kasar.

Kawancen sojojin taron dangi a
IraKi na aiki kafada da kafada da
gwamnatin rikon Kwarya ta Iraki
wajen tsara dokokin kare *yancin bil
Adama. Muna aiki tare da ’yan Kasar
Iraki da Majalisar Dinkin Duniya
wajen kafa Gwamnatin Wucin-gadi
wadda za ta haifar da ’yantacciyar
Kasar Iraki a cikin Karshen watan
Yuni.

Ga dukan jama’a da ke Kaunar
yanci da zaman lafiya gushewar
Gwamnatin Saddam ita ce zaman
lafiyar duniya. ’Yan Jam’iyyar
Baathist da wasu baki ’yan ta’adda

daga. Muna daukan matakai da suka
dace a kan wadannan bata-gari a
Iraki, kamar yadda muka karya
Kashin  bayan  shaidaniyar
gwamnatin Saddam Hussein.

Ba gaskiya ba ce cewa yakKi da
muke a IraKi farfaganda ce.
Kasashen duniya sun shiga cikin
wannan yaKin ’yantar da Kasar IraKi.
Yarage a gare ku al’'ummar IraKi ku
gina ’yantacciyar Kasa mai zaman
lafiya da kwanciyar hankali.

Dangane da Gabas ta Tsakiya,
Amirka tana bin tafarki da tsarin da
zali bai wa kowane bangare
’yancinsa. Saboda kawar da
farfagandar Kiyayya da gaba, Gidan
Rediyon Muryar Amirka da wasu
kafofin watsa labaru, suna gabatar da
shirye-shiryensu a cikin harshen
Larabci da Faransanci.

Nan ba da dadewa ba, za a
Kaddamar da shirye-shirye a gidan
Talabijin, wanda zai watsa
ingantattun labaru da wasu shirye-
shirye ga al’'ummar nahiyar.

Nan ba da dadewa ba, zan aiko da
bukatar nunka kasafin kudi na
Hukumar  Habaka  Mulkin

Amirka ta Kudiri aniyar
kawar da miyagun
makamai daga hannun
shaidanun gwamnatocin
da ke wasu Kasashe.

Amirka tare da wasu
Kasashe daga Asiyata
Gabas, suna matsa wa

Koriya ta Arewa a kan ta

Dimokuradiyya, da kuma batun
mayar da hankali wajen gudanar da
zabe ba tare da magudi ba, da
aiwatar da kasuwanci ba tarnaki, da
bai wa ’yan jaridu damar gudanar da
ayyukansu ba tare da tsangwama ba.
Haka kuma bai wa Kungiyoyin
Kwadago damar bayyana
ra’ayoyinsu a nahiyar Gabas ta
Tsakiya. Idan aka koma a kan
harkokin gida, ba ni da wata shakka
dangane da farfadowar tattalin
arzikin Amirka. Ina fatan za ku Kara
daukar matakai da za su taimaka
wajen farfado da arzikin Kasar.

Dangane da kiwon lafiya, manufar
Gwamnatina ita ce ta tabbatar cewa
kowane Ba-amirke ya zabi hanyar da
ta fi dacewa da shi wajen kiwon
lafiyarsa. Domin tabbatar da cewa
kowa zai iya yin inshorar lafiyarsa,
ya kamata Majalisar Dokoki ta kafa
dokoki da za su Kayyade tashin
farashin inshora a Amirka.

Ina kuma kira ga Majalisar Dokoki
ta kafa dokoki da za su gudanar da
sauye-sauyen shiga da fita na Kasa,
da dokar izinin zaman aiki na wucin-
gadi, wadda za ta bai wa baki ’yan
ci-rani masu bukatar yin aiki a
Amirka damar yin aiki, musamman
irin aikin da ’yan Amirka ba su da
sha’awar yi.

Wadanda suka halarci jawabin
Shugaba Bush dangane da halin da
Kasa ke ciki, sun hada da uwargida,
Laura Bush, da Shugaban
Gwamnatin RiKon Kwarya ta IraKi,
Adnan Pachachi da Ministan
Harkokin Waje na Kasar Iraki, Hosh
yar Zebari, da Ahmed Chalabi, dan
Majalisar Gwamnatin Rikon Kwarya

har yanzu suna razanar da hankalin lalata makamanta na ta IraKi, da Rend Al-Rahim, Wakilin
jama’a a can. ST Gwamnatin RiKon Kwarya ta IraKi
Zaratan dakarunmu suna bakin Illlklll}’d. a Washington. u

Mataimakin Sakatare A Sashen

Kula Da Lafiya Da Harkokin
Jama’a Ya Ziyarci Nijertya

I

Dr. Claude A. Allen na gaisawa da j ami’ar Asibitin Tarayya da ke Abuja a lokacin da

ya kai ziyara can.

Tarayya da ke Abuja.

agaranar 15 zuwa 18 ga Janairu,
Mataimakin Sakatare kan
harkokin lafiya da na jama’a na Kasar
Amirka, Dr. Claude A. Allen da kuma
shugaban Gidauniyar Raya Kasashen

Bakon na musamman na ganawa da daya daga cikin yara majinyata a Asibitin

Afirka, mallakar Kasar Amirka, Mr.
Nathaniel Fields, sun yi wata ziyara
a Nijeriya, domin gudanar da ayyuka
tare da wasu Kungiyoyin gida na
karkara. Mutanen da suka rufa wa

Dr. Allen baya a lokacin ziyarar sun
hada da jami’an kula da lafiya,
cikinsu kuwa har akwai Richard
Parker, Sakatare na Musamman da
Mataimaki na Musamman ga
Mataimakin Sakataren da Nina
Wadhwa jami’in kula da lafiya na
Kasa da Kasa. Shi kuwa Mr. Fields,
mutanen da suka rufa masa baya, sun
hada da Mr. Ernest Green, Shugaban
Hukumar Daraktoci na gidauniyar
watau “African Development Foun-
dation” da Dr. Ephraim Batanbuze
da tsohon shugaban gidauniyar, Mr.
William Ford da kuma Mr.
Emmanuel Ogege, daraktan
gidauniyar a Nijeriya.

Tawagar ta Kasar Amirka ta kawo
ziyarar ce a Nijeriya domin sanin
yadda cutar Kanjamau watau “HIV/
AIDS” da ciwon shan inna da kuma
sauran cututtuka suka yi tasiri a Kasar,
wanda zai bai wa Kasar Amirka
Kwarin gwiwa KarKashin shirin nan
na taimakon gaggawa. Ba da
taimako, a KarKashin shirin ya dace
da tallafin gaggawa da kuma
taimakon da asusun nan na “Global
Fund” suke yi kan yaki da cutar
Kanjamau da tarin fuka da kuma yaKi
da zazzabin cizon sauro.

A lokacin da suke kan ziyarar tasu
a Nijeriya, Mr. Allen ya gana da
Shugaban Kasa, Olusegun Obasanjo
da Babban Sakatare a Ma’aikatar
Lafiya, Alhaji Umaru Aji da Babban
Darakta a Kwamitin YaKi da Cutar
Kanjamau na Kasa, NACA, Profes-
sor Babatunde Oshotimehin. Haka
kuma ziyarar za ta dangana da
babban asibiti na Kasa da ke Abuja
da majami’un St. Peter da na St. Paul
masu gudanar da harkokin kawo
dauki kan shirin yaKi da cutar

Duba Shafi Na 21

Kungiyoyi Masu Zaman Kansu a Nijeriya Sun

Karbi1 Taimako |

Daga Musa Ibn Mohammed
Sashen Hulda da Jama’a
Ofishin Jakadancin Amirka, Abuja

mbasada Roger Mecce, wanda

ya rike matsayin Jakadan
Amirka a Nijeriya na tsawon lokaci,
ya sanya hannun ba da taimako ga
Kungiyoyi masu zaman kansu a shiri
na musamman na Jakadan Amirka.

Ambasada Mecce ya taya wakilan
Kungiyoyin masu zaman kansu
murnar samun taimakon kudi, domin
su aiwatar da ayyukan raya Kasa a
yankunansu. Na san cewa ana ta
batutuwa dangane da fa’idojin
mulkin dimokuradiyya. Wannan
shirin taimakon yana cikin tsarin
fa’idojin mulkin dimokuradiyya in ji
Ambasada Mecce.

Da yake bayyana yadda ya gogu
da sanin ayyukan taimakon kai a
wasu Kasashe, Ambasada Mecce ya
ce ya ga irin nasarori da ayyukan
taimakon kai ya haifar musamman da
yake al’'ummomin ne suke gudanar
da ayyukan da kansu a yankunansu:
Ya ce taimakon kudi daga ofishin
Jakadan Amirka zai ba su Karfin
gwiwar aiwatar da ayyukansu ta
hanyar taimakon kansu da kansu.

Wakilan Kungiyoyin da suka sanya
hannun karbar taimakon, sun ba da
taKaitaccen bayani dangane da irin
ayyukan da za su gudanar.

Ya ce tallafi da gwamnatin Amirka
ta yi masu ya ba su Karin kyakkyawar
fata, dangane da muhimman
bukatunsu.

Sun ba da tabbacin yin amfani da

Duba Shafi Na 12

Daga Amirka

Ambasada Roger Meece ne a nan ke sanya hannu a yarjejeniyar taimakon tare da daya
daga cikin wakilan Kungiyoyin da suka ci gajiyar wannan shiri.

Jawabin Ambasada Roger Meece

s

Inji da ake gyaran shinkafa, wanda wata
Kungiyar ta kafa a Jihar Binuwe da
taimakon kudi daga wannan shiri.

hirin taimakon kai na musamman
na Jakadan Amirka yana
taimaka ma al’ummomin Nijeriya tun
daga shekarar 1990. Daga lokacin

da aka Kaddamar da shirin, ya
taimaka ma jama’a ’yan Nijeriya
sama da miliyan hudu, a inda ya
taimaka ma ayyukan raya Kasa sama
da 100 a jihohi 26 da yankin Babban
Birnin Tarayya.

Manufar shirin taimakon kai ita ce
kawar da talauci da kuma inganta
ayyukan raya Kasa ta hanyar
taimakon kai daga jama’a da ke
zaune a yankunan karkara.

Bugu da Kari shekara guda ke nan
da ofishin Jakadan Amirka ke ba
jama’a Kananan taimakon raya Kasa.
Shirin Kananan taimakon raya Kasa,
ya yi kama da shirin taimakon kai na
musamman da yake an shirya shi ne

Duba Shafi Nal7

Ku Y1 Amfani Da Hikimar

Farfesa Walter Earl Fluker, babban bdko mai jawabi a bikin tunawa da Dokta King

a Nij

eriya a wannan shekarar.

Daga Musa Ibn Mohammed
Sashen Hulda da Jama’a

Ofishin Jakadancin Amirka, Abuja

B

abban mai jawabi a bikin
tunawa da ranar haifuwar

marigayi Dokta Martin Luther King
Jr. na wannan shekarar, Farfesa Walter
Earl Fluker, ya bayyana hangen
nesan Dokta King a matsayin wani
babban juyin juya-hali da ya shafi

Dokta King

gwagwarmayar jama’a.

Da yake jawabi wajen bikin
tunawa da haifuwar marigayin a
Abuja, Farfesa Fluker, wanda ya yi
nazarin rayuwar Dokta King har na
tsawon shekaru ashirin, ya yi
gargadin cewa dukan wani tunani ko
hangen nesa da bai samo asali daga
tarihi ba, kuma ba shi da nasaba da
harkokin siyasa, ya zama tamkar
mafarkin mai barci.

Babban bako mai jawabi, wanda
jawabinsa ke yin hannunka mai
sanda ga matasa, ya ce hangen nesa
da tunanin Dokta King, dangane da
canjin zamani, ya fuskanci Kalubale
daga wadanda suka fi kusa da shi.

Ya ba da misalai da irin manufofi
da tunanin Kungiyar kishin Kasa ta
baKaKen fata, wadda ke KarKashin
Malcolm X da wasu mutane,
wadanda suka juya ma tunanin
Dokta Martin Luther King baya.

Da yake amfani da dabarun
koyarwa, Farfesa na Kwalejin
Morchouse ya danganta, tsoro da
rashin imani, da rashin tunani da
dagewa a kan wadannan ra’ayoyin
su ne mabudan tunanin Dokta King
da suka sa ya shahara.

Ya ce idan jama’a musamman
matasa ba su kawar da shingen da ke
jawo musu Kalubale irin wanda ke
jefa tsoro cikin zukatansu ba zai yi
wuya su sami halin tausayawa irin na
Dokta King.

Ya yi nuni da cewa Dokta King ya
hakKake cewa duk wani tsoro cikin
neman canji, tsoro ne da ba shi da
tushe balle makama, saboda haka ya
yi kira ga matasa a kan su rungumi
Karfin halin tunkarar matsaloli.

Farfesa Fluker ya ce daya daga

Duba Shafi Na 8

cikin kyawawan halayen Dokta
King shi ne haKuri da juriyar zama
da dukan jinsin Kabilu.

Ya gargadi jama’a a kan cewa,
halayenmu a matsayin mutane ko a
matsayin Kasa, za su iya shafar
wadanda suke Afghanistan ma balle
New York.

Haka nan kuma abin da ya shafi
Nijeriya ya shafi sauran Kasashen
Afirka.

Ya ce lalle sai an sami kyakkyawar
hanyar gyara halaye, idan ba haka
ba kuwa za a ci gaba da samun
matsaloli tsakanin jama’a.

Misali na uku da Farfesa Fluker
ya bukaci matasa su yi koyi da shi
shi ne su daina tunanin abin da ba
zal yiwu ba, su yi tunanin abubuwan
da za su yiwu.

Ya ce misali tunanin King na hudu,
ya nemi matasa ne da su rike
wadannan manufofin da muhim-
manci.

Ya kammala jawabinsa da cewa,
ku matasa za ku iya zama ta yadda
kuke so, haka nan kuma dukan abin
da kuke so bai dace ku yi masa
kamun sakainar kashi ba.

Muddin kun amince kun dau
wannan shawarar za ku kai ga nasara.

Karamin Jakadan Amirka a
Nijeriya Rick Roberts a cikin
jawabinsa ya ce turbar da Dokta
King ya dage a kai ita ce ta rashin
nuna bambanci ko son kai, sai adalci
da zaman lafiya.

Har yanzu suna da tasiri, kamar
shekarun da ya fara gwagwarmaya.

Ambasada Roberts ya ce abin da
Amirka ta sa a gaba shi ne ta tabbatar
da hana nuna bambanci, sai yin
adalci soboda jama’a su sami zarafin
gudanar da harkokinsu na yau da
kullum ba tare da nuna bambancin
addini ko Kabila ba. u

L
Yara, mawaKa na “Family Worship Center” da ke Abuja, suna sauraren jawabin
Farfesa Fluker.

Daliban makarantar firamare "yan Amirka da ke Abuja, Andy Fischer (hagu) da Almaz
Gaere (dama), na waKe-waKen martaba Dokta King a bikin tunawa da shi na bana.

An Kaddamar Da Sababbin Dabarun Ilimi1 Na Jami’o’1

S ababbin dabarun ilimi na _ P . .
jami’o’1 suna daya daga cikin = '

shirye-shiryen Ma’aikatar Harkokin
Waje ta Amirka guda hudu, dangane
da ingancin ilimi da ci gaban
dimokuradiyya.

Bikin na biyu shi ne wanda aka
gudanar ranar 13 ga Nuwamba. A
wannan lokacin Ofishin Jakadancin
Amirka ya ba da taimakon kudi ga
wakilan jami’0’i tara a Kasar nan,
dangane da shirin sababbin dabarun
ilimi na jami’o’1. Wakilin daya daga cikin jami’0’i da suka ci gajiyar wannan shiri, Farfesa Ivara E.

Manyan jami’an Hukumar Jami’o’1 Esu, mataimakin Shugaban Jami’ar Kalaba (hagu) tare da Ambasada Roger Meece.
ta Kasa da Hukumar Gangami da
Wanzar da Da’a ta Kasa da ’yan
jaridu, duk sun halarci wajen ba da
taimakon. Tsarin ba da taimakon, ya
tanadi KirKiro sababbin dabaru a kan
fannonin mulki da tsare-tsaren
darussan koyarwa a jami’o’i da
sauye-sauyen dabaru a sauran sassan
jami’0’i. Yawancin taimakon an ba
da su ne a fannin fasahar sadarwa ta
zamani, saboda inganta tsarin kasafin
kudaden jami’o’i da bayanan
fannonin jami’o’i da kyautata
dabarun koyarwa a jami’o’i da kuma
habaka harkokin kafa masana’antu
da bincike a jami’o’i. An zabi
jami’0’1 11 saboda ba su taimako a
wannan shiri na sababbin dabarun
ilimi na jami’0’1. An ba su jimlar kudi
Naira miliyan 22.1. Sashen Hulda
da Jama’a na Ofishin Jakadancin
Amirka a Nijeriya zai sa ido wajen
aiwatar da wadannan shirye-shirye
najami’o’l.

Jami’o’in su ne: Legas da OAU,
Ife da Benin da Benson Idahosa da
Yola da Sakkwato da Akure da

Owerri da Umudike da kuma .. e 1 ) . :
Kalaba - (Hagu) Alhaji Ahmed T. Chafe, Jami’in Jami’ar Usmanu Danfodiyo da ke Sakkwato.

Cibiyar Ajiyar Sakamakon Bincike da
Wallafar Litattafai Kan Halaye da
Rayuwar Al’'umma “CIRDDOC”, cibiyar
da ke Jihar Enugu.

anar 13 ga Nuwamba, Sashen Hulda da Jama’a na ofishin Jakadan Amirka ya ba da taimakon kudi ga wakilan

Bikin Ba Da Taimakon Ilma

TaKen shirin “CIVITAS” da ke Fatakwal shi ne: Ilmantar Da Al"Ul;nna A Kan Bautar
Kasa.

Kungiyoyin ilmantar da jama’a haKKoKinsu ga gwamnati.

ntar Da Jama’a HakKoKinsu

Al’ummomin Kasashen duniya,
sun dade suna tunanin yadda
ya kamata su shirya matasa wajen
gina Kasa.

A yau za mu iya cewa wannan
matsalar tana da muhimmancin
gaske, musamman wajen tabbatar
da mulkin dimokuradiyya a
Kasashen duniya.

Akwai kyakkyawar alamar cewa
babu wata Kasa da za a ce ta
warware matsalar ’yancin
al’ummarta, abin da shi ne ake
bukata saboda tabbatar da dorewar
mulkin dimokuradiyya.

Dimokuradiyya tana bukatar wani
tsarin siyasa da zai agaza mata.
Kuma ana gina tsarin siyasar ne bisa
tafarkin ilimi ko kuma ilimin mulkin
dimokuradiyya.

Makasudin ilimin siyasar mulkin
dimokuradiyya da harkokin

Nimi Walson-Jack, Sakataren Kungiyar
Ilimin Siyasa da Dimokuradiyya ta
Nijeriya.

gwamnati, shi ne shigar mutanen kirki
cikin harkokin, tare da muradin kare
tsarin mulkin dimokuradiyya.

Shiga harkokin siyasa na bukatar
ilimi da dabarun hulda da jama’a.

Haka nan kuma shiga harkokin
siyasa na bukatar wasu dabi’u na
musamman da za su ba wa mutum
damar ba da cikakkiyar gudummawa

Godiya Daga Sakataren Kungiyar Ilimin Siyasa Da
Dimokuradiyya Ta Nijeriya

ga harkokin siyasa ta yadda za su
kyautata halin rayuwar jama’a.

Amma abin baKin ciki a
makarantun Nijeriya babu wajen da
ake koyar da harkokin kishin Kasa.

Babu wani darasi ko da guda
daya wanda ke mara ma mulkin
dimokuradiyya baya.

Nazarin ilimin rayuwar dan
Adam ana yin sa ne a shekaru uku
na farkon shiga makarantun
sakandare shi ma nazarin bai ba da
wani muhimmanci ga koyar da
harkokin siyasa da kishin Kasa.

Manyan baki maza da mata ba
zai dace Kasar nan ta ci gaba da
ilmantar da al’ummarta, ba tarc da
sun sami cikakken ilimin da zai yi
tasiri a gare su ba, ta yadda zai
Karfafa mulkin dimokuradiyya tare
da ba wa dalibanmu damar cin
gajiya da kuma yin aiki da shi. m

Tsarin Sadarwa Tsakanin Nijertya Da Amirka (NAII)

An Kaddamar da bikin wannan
tsarin a ranar 4 ga watan
Disamba ta 2003 a Sashen Hulda da
Jama’a na Ofishin Jakadancin
Amirka da ke Abuja.

Wadanda suka halarci bikin sun
hada da Dr. U. B. Ahmed, Babban
Sakatare a Ma’aikatar Ilimi ta
Tarayya da Farfesa Gabriel Ajayi,
Babban Daraktan Hukumar Kula da
Harkokin Sadarwa (NITDA), da Mr.
Bala Jones Gayus, Shugaban
Makarantar Horon Malaman
Makaranta ta gaba da Sakandare da
ke Potiskum da Injiniya O. J.
Nwankwo, Shugaban Makarantar
Foliteknik ta Tarayya da ke Nekede
a Jihar Imo, da Farfesa Victoria
Udoh, Shugabar Dakin Tanadin

Wakilan Kungiyoyi da ma’aikatun da suka ci gajiyar wannan shiri.

Takardu da Litattafai, watau laburare,
ta Jami’ar Jihar Nasarawa da ke garin
Keffi, da kuma wakilan wasu
Kungiyoyi masu zaman kansu.

Adadin kudin da 15 cikin Kungiyoyi
18 na masu cin gajiyar wannan shirin

suka samu shi ne Naira miliyan 27
da dubu 208 (N27,208,000). [ ]

Godiya Daga Babban Sakataren Ma’aikatar Ilimi1

Babban Sakatare a Ma’aikatar Ilimi ta Tarayyar Nijeriya, Dr. U . B. Ahmed ( ahagu)
na karbar takardar wannan yarjejeniya daga hannun Ambasada Roger Meece.

anar nan ta yau, 4 ga Disamba
2003, muhimmiyar rana ce

dangane da huldar dangantaka,

tsakanin Amirka da Gwamnatin
Nijeriya a wajen wannan biki na ba

a fannin fasahar sadarwa ta zamani.
An tsara shirin bisa nufin tallafa wa
’yar jaririyar dimokuradiyya a
Nijeriya, ta hanyar yayata fa’idojin
mulkin dimokuradiyya a Nijeriya
da sauran wurare, ta hanyar
sadarwar fasahar zamani.

A matsayin ma’aikatar na
muhimmiyar ma’aikata wajen
jaddada muradin gwamnati, ofishin
Jakadan Amirka ya zabi ma’aikatar
ilimi domin ba da taimakon fasahar
sadarwa ta zamani.

Wannan taimakon ya Karfafa wa
ma’aikatar ilimi zuciya wajen kafa
wani shirin hadin gwiwa na fasahar
sadarwa ta zamani a ranar 16 ga
Yuli, shekara ta 2002.

A wannan bikin, jami’an ofishin
jakadancin Amirka da wasu
Kungiyoyin Kasashen waje duk sun
halarta. Makasudin kafa fasahar

Duba Shafi Na 11

da taimako.

Shekaru biyu da suka wuce,
ofishin Jakadan Amirka a Nijeriya ya
Kaddamar da shirin dabarun hadin
gwiwa tsakanin Nijeriya da Amirka

10

Karin Bayani Kan Wacfannan Bukukuwa

Farfesa Victoria Udoh, Shugabar Dakin Tanadin Takardu da thdttdtal na Jima’ar
Jihar Nasarawa da ke Keffi ( a hagu), tare da Ambasada Roger Meece.

W adannan ayyuka da ake
aiwatarwa a yau, misalin
shekaru biyar da suka wuce aka yi
tunanin kafa su, lokacin da tsohon
shugaban Amirka Clinton, ya kawo
ziyara a Kasar nan a cikin watan
Maris, 1998.

Ilimin siyasa da mulkin
dimokuradiyya an kafa shi ne
saboda Karfafa mulkin dimoku-
radiyya da cinikayya a Kasashen
Afirka.

MaKasudin shirin shi ne ya inganta
ilimi tare da Karfafa ilimin sana’o’in
hannu da habaka harkokin siyasa da
mulkin dimokuradiyya, ta yadda zai
dace da sabon yanayin da Nijeriya
ke ciki. Bisa wannan shirin an tanadi

kudi dala miliyan hudu a matsayin
taimako ga Gwamnatin Nijeriya a
cikin watan Yuli shekara ta2000. An
tanadi ayyuka guda biyar.

- Tsarin taimako ga jami’ar da ta
bullo da wata sabuwar dabara.

- Tsarin sadarwa tsakanin Nijeriya
da Amirka.

- Tsarin taimakon ilimin siyasa da
dimokuradiyya.

- Tsarin taimakon hadin kai wajen
kafa masana’antu

- Da tsarin inganta harkokin ilimi.

Sa’ilin da Hukumar Raya
Kasashen Waje ta Amirka ke daukar
dawainiyar shirin tsarin ilimi mai
inganci, Sashen Hulda da Jama’a na
Ofishin Jakadancin Amirka kuma na

daukar dawainiyar sauran shirye-
shiryen.

Wannan shi ne dalilin da ya sa
muka hallara yau domin taya
wadanda suka sami taimakon shirin
ilimin harkokin siyasa da mulkin
dimokuradiyya murna.

Sashen Hulda da Jama’a na
Ofishin Jakadancin Amirka ya sami
takardun neman taimako daga
Kungiyoyi 130, amma an zabi
Kungiyoyi takwas da suka fi
cancanta domin a ba su wannan
taimakon kamar yadda kuka gani.
Gasar tana da ban sha’awa kuma
tana nuna irin muhimmancin da aka
dora dangane da wanzuwar
Kungiyoyin siyasa da mulkin
dimokuradiyya.

Kungiyoyin hanKoron siyasa su
ne ginshikan mulkin dimokura-
diyya. Gina al’'umma a kan tafarkin
siyasa, gagarumin aiki ne, kuma na
dogon lokaci, saboda haka yake da
muhimmancin gaske, a taimaka ma
Kungiyoyin yankunan karkara a
Nijeriya don su aiwatar da tsarin
ilimin siyasa da mulkin dimokura-
diyya. Yawan ’yan Nijeriya da za
su rungumi ilimin siyasa, da kuma
yawan kudaden taimako da za a
samu ta wannan fannin, su ne za su
tabbatar da dorewar mulkin
dimokuradiyya da ingantaccen
tattalin arzikin Nijeriya. [ ]

Daga Shafi Na 10

sadarwa ta zamani ta hadin gwiwa,
shi ne ta tattaro bayanai daga
Kungiyoyi da hukumomi na Kasa da
Kasa, a kan fannonin ilimi. Haka
nan kuma shirin zai yi nazari tare da
rarraba sababbin dabarun fasahar
sadarwa ta zamani da irin Kalubale

da fannin ilimi ke fuskanta a
Kasashen duniya.

Bayan ma’aikatar ta cika dukan
Ka’idojin samun taimakon, an ba ta
kudi Naira miliyan daya da rabi
(N1,500,000) domin ta kafa na’urar
fasahar sadarwa ta zamani a harabar
ma’aikatar ta ilimi.

A madadin Ministan Ilimi, Farfesa
Fabian Osuyi da dukan ma’aikatan
ma’aikatar ilimi ina bayyana
godiyata da wannan babban alheri
da muka samu, ina mai fatan
wannan hadin kai tsakanin
gwamnatocin Amirka da Nijeriya
zai ci gaba da dorewa. [

MAGAMA Fabrairu 2004

Wakilan Kungiyoyin taimakon kai da kai dabam-dabam na Nijeriya da suka
sami taimako daga wannan shiri.

Daga Shafi Na S
taimakon kudaden a kan ayyukan

raya Kasa da suka sa a gaba, kuma
sun bayyana juyayinsu a madadin
al’'ummominsu, dangane da harin
Kunar baKin wake da aka kai ma
Amirka na 11 ga Satumba.

Shirin taimako na musamman na
Jakadan Amirka yana taimaka ma
al’ummomin Nijeriya tun daga
shekarar 1990. Daga lokacin da aka
Kaddamar da shirin, ’yan Nijeriya
miliyan hudu suka amfana da shirin.
Ya taimaka ma ayyukan raya Kasa
fiye da 100 a jihohi 26 da yankin
babban birnin Tarayya. An tsara
shirin taimako na musamman saboda
kawar da talauci tare da Karfafa
taimakon kai da kai na al’'ummomi,
ta hanyar ba da taimako ga
al’ummomin yankunan karkara
domin su kyautata halin rayuwarsu.

Ga ayyukan raya Kasa da aka sanya
hannu a kansu:

- Sayen na’urar sarrafa rogo zuwa
garin sitaci a Idesan Okede Ewohimi
a Jihar Edo, da Kungiyar manoman

Kungiyoyi Masu Zaman Kansu

'— . p ' I|

-

Idesan ta shirya.

- HaKa rijiyar burtsatse a makarantar
sakandare ta Archibong wadda
Kungiyar Iyaye da Malaman
Makarantar Ukpomin ta shirya.

HaKa rijiyar burtsatse a Ikot
Mbon Ikoro, Jihar Akwa Ibom,
wadda Kungiyar Raya Mbon Ikoro
ta shirya.

- Kafa masana’antar man kade a
Kauyen Ibenabor, Jihar Anambra
wanda Kungiyar Raya Edom ta
shirya.

- HaKa rijiyar burtsatse a Gumari,
Jihar Borno, wadda Kungiyar
Gumari ta shirya.

Gyara da gina makarantar
al’umma ta Oriku, Jihar Enugu, da
Kungiyar Garin Oriku reshen Enugu
ta shirya.

- Sayen na’urarar cashe shinkafa
da na’urar barza hatsi saboda kafa
masana’atar karkara a Kpate, Bassa,
Jihar Kogi wanda Kungiyar Tsimi da
Tanadi ta Kuso ta shirya.

- HaKa rijiyar burtsatse da sayen
na’urarar sheKe dawa a Ilorin, Jihar

Kwara da Kungiyar Povidence ta
shirya.

Sake gina azuzuwa a Kauyen
Agon, Jihar Nasarawa, wanda
Kungiyar Raya Agon ta shirya.

Gina azuzuwa a Kauyen
Karbwa-shaka, Jihar Neja wanda
Kungiyar Raya Karbwa-shaka ta
shirya.

HaKa rijiyoyi masu zurfi a
Ogijan, Ikeye da Owe, Jihar Ogun
wadda Jami’ar Aikin Gona ta
Abeokuta ta shirya.

Gina azuzuwa a Kauyukan
Opugbini Obonturu, Jihar Ondo
wanda Kungiyar Opugbini Obontura
ta shirya.

- HaKa rijiyoyin burtsatse a Gusau,
Tudun Wada, Jihar Zamfara, wadda
Kungiyar mata ta Tudun Wada ta
shirya.

- Gyara da kuma gina makarantar
firamare a Kauyen Sudawa, wanda
Kungiyar raya Kasa ta Sudawa
Nagarta ta shirya

HaKa rijiyar burtsatse tare da
sayen kayayyakin koyon sana’o’in
hannu domin horar da makafi, da
Kungiyar taimakon marasa galihu da
ke Kauyen Garbabi cikin Jihar Taraba
ta shirya

Gina makarantar horar da
kurame, wadda Kungiyar Rebeca
Newlin Faulk da ke Kaltungo cikin
Jihar Gombe take yi.

- Gina Cibiyar Sana’o’in hannu
tajama’a, wadda Kungiyar Umudere
Olokoro daga Jihar Abia take yi.

Gina gidajen ba-haya 100 a
Kauyuka 100 a yankunan Kananan
Hukumomi 26 na Jihar Imo, wanda
Kungiyar Igbo take yi.

- Sayen janarctar bayar da wutar

Duba Shafi Na 16

Amirka Ta Sanya Hannu A Kan Yarjejeniyar

anar 11 ga Satumba Amirka da

Gwamnatin Nijeriya sun sanya
hannu a kan sabon wa’adin biyan
bashi.

Wannan yarjejeniyar tana cikin
shawarar da Paris Kulob ya bayar
ranar 13 ga Disamba 2000, a inda aka
yarda a sake tsara sabon wa’adin
biyan bashin da ake bin Nijeriya.

Yarjejeniyar da aka sanya hannu a
kai yau ta shafi bashin tsabar kudi
dala miliyan 921.6 da Gwamnatin
Amirka ta lamunci Nijeriya daga
Bankin shigarwa da fitar da
kayayyaki na Amirka. Kasa da kashi
biyar na wannan bashin watau kashi
biyar (4.98 ko kuma dala miliyan
45.8) ya kamata a biya tsakanin 30
ga Satumba 2004 da 31 ga Maris
2007. Yarjejeniyar bashin ta shafi
Gwamnatin Nijeriya da na Jihohi da
kuma wasu hukumomin Gwamnati
kafin 1 ga Oktoba, 1985.

Yarjejeniyar sabon wa’adin biyan
wannan bashin ita ce na hudu
tsakanin Amirka da Nijeriya.
Yarjejeniyoyin baya an sanya hannu
a kansu a shekarun 1987, 1989 da
1991. Kudin ruwan bashin ana iya
biyansa a kowane lokaci, kuma za a
biya kashi daya da rabi ga Baitulmalin
Gwamnatin Amirka bisa Ka’idar
biyan bashi na tsawon watanni shida,
tun daga ranar da aka Kayyade. Roger
Mecce ya ce wannan yarjejeniyar za
ta taimaka ma Nijeriya wajen rage
dimbin wahalolin biyan bashinta,
sa’an nan ta yi amfani da kudadenta
wajen rage talauci da manufofin da
muka yi amanna da su. m

Karin Wa’adin Bashln Da Ake Bm Niyjeriya
PR e TR LTI,

Sakataren Baitulmalin Amirka, John Snow

Amirka Ta Taimaka Wajen Farfado Da Jiragen Saman
C-130 Na Rundunar Mayakan Sama Ta Nijeriya

e anar Alhamis 4 ga watan

: Disamba 2003, Karamin
,‘: : Jakadan Amirka a Nijeriya
R Ambasada Roger Meece ya miKa
t._ ; kashin farko, na kayayyakin gyare-
e ' 1 gyaren jiragen sama na C-130 ga
= Babban Hafsan Hafsoshin MayaKan
Nijeriya, Janar Alexander Ogomudia,
kamar yadda aka tanada a
yarjejeniyar sayar da makaman sojoji,
wanda Ofishin Tsaro da Hadin Kai
da ke Ofishin Jakadan Amirka a
Abuja ke lura da shi.

An gudanar da bikin sanya hannun
bayar da taimakon ne a ofishin
Babban Hafsan Hafsoshin Nijeriya a
hedkwatar Ma’aikatar Tsaro da ke

Abuja.

Ambasada Roger Meece na miKa ma Jaﬁ'(;;-&le-xander Ogomudia, kayayyakin Kayayyal.(m gyare-gy.aren J 1rag§:n
gyaran jiragen sama na Rundunar MayaKan Sama ta Nijeriya wanda Amirka ta saman an Kiyasta sun kai na kimanin
bayar. dala 55,000 kuma su ne kashin farko
da za a miKa ma Gwamnatin Nijeriya
a KarKashin shirin bayar da taimakon
makamai daga Kasashen Ketare na
tamanin kudi dala miliyan uku.

Shirin ba da kayayyakin gyaran
jiragen saman wani sashe ne na ba
da taimakon kayayyakin soja, domin
farfado da jiragen saman yaki C-130.
Banda ma kayyayakin gyaran jiragen
saman, Gwamnatin Amirka ta kashe
tsabar kudi dala miliyan biyar a
fannonin horar da sojoji, da sayen
kayayyakin jiragen sama.

Sake gyara jiragen saman yaKi C-
130, zai ba wa hukumar sojojin
Nijeriya zarafin raya sojoji da
. makaman a wurare dabam-dabam.
Manyan Hafsoshin Sojin Nijeriya da suka halarci bikin mika kayayyakin taimakon Wannan babbar fa’ida ce, ba ga
gyaran jiragen sama samfurin C-130 da Amirka ta ba wa Rundunar MayaKan sama ta
Nijeriya.

- e

Nijeriya kawai ba, har ma ga dukan
nahiyar Afirka ta yamma. ]

An Bude Dandalin Amirka A Jami’ar Jos Saboda Amfanin Jama’a

anar Talata 2 ga Disamba 2003

da misalin Karfe 12 na rana
Ambasada Roger Mecce, Karamin
Jakardan Amirka a Nijeriya, tare da
mataimakin shugaban Jami’ar Jos,
Farfesa Monday Mangwat sun
Kaddamar da bikin bude dandalin
Amirka a jami’ar Jos saboda amfanin
jama’a.

Wannan shi ya kawo adadin
dandalin Amirka a Nijeriya zuwa
biyu. Dandalin na farko shi ne
wanda yake Badun, yammacin
Nijeriya.

A cikin jawabinsa a wajen
Kaddamar da bikin bude dandalin
wanda manyan ma’aikatan Jami’ar
Jos suka halarta, Ambasada Meece
ya ba da umurni a Kyale dukan
jama’a su yi amfani da dandalin.
Dandalin shaKe yake da littafai da
Kasidu da mujalloli masu dauke da
bayani a kan sababbin dabarun
kimiyyar labaru na zamani.

An sanya hannu a kan yarjejeniyar
aiki tare da dawainiyar lura da
dandalin tsakanin Ofishin Jakadan
Amirka da Jami’ar ta Jos, a Abuja
ranar 28 ga watan Fabrairu 2003,
tare da ba da littafan komfuta da
sauran kayayyakin aiki.

Shirin dandalin Amirka, wanda aka
fara shekaru 10 da suka wuce a
Rasha, shiri ne na hadin gwiwa,
tsakanin Gwamnatin Amirka da
sashen labarai ko makarantun
Kasashe. Makaranta ko jami’ar da za
a bude dandalin ita ce za ta ba da
filin da za a gina dandalin da
ma’aikata, yayin da Gwamantin
Amirka za ta tanadar da littafai da
na’urorin CD da ke dauke da
bayanai a kan Amirka da komfuta

)

2 s ] :
Ambasada Roger Meece na jawabin bude dandalin Amirka a J.
shi akwai Mataimakin Shugaban Jami’ar Jos, Farfesa Monday Mangwat ( a dama).

UNIVERSITY OF J05

AMERTCAN CAIRMIER

Sabon Dandalin Amirka a Jami’ar Jos.

masu tashoshin aikawa da sakonni na
Intanet, da talabijin da bidiyo da kuma
daukar nauyin horar da ma’aikata.
Dandalin yana matsayin cibiyar ilimi,
da al’adun Amirka da bayanai a kan
Gwamnatin Amirka da al’'ummarta
tare da samun Karin bayanai a kan
Amirka. Wannan zai ba wa Nijeriya
damar yanke shawara a kan Amirka,
haka nan kuma zai ba da damar tsara
yadda jami’an Gwamnatin Amirka,
wadanda suka hada da manyan

jami’an Gwamnati, da ’yan sa kai
masu ayyukan raya Kasa za su rika
gudanar da ayyukansu.

Dandalin zai samar da wajen
gudanar da tarurruka tsakanin
Amirka da Nijeriya.

Haka nan kuma dandalin zai zama
wajen rarraba Kasidu da baje-kolin
kayayyaki da kuma Kulla huldar
diflomasiyya da kasancewa wajen da
Kungiyoyi za su rika saduwa, suna
musayar ra’ayoyi. ]

Kamfanin Man Fetur Na Chevron-Texaco Ya

kataren Harkokin Waje

Sami Lambar Yabo Ta Sa

Daga Musa Ibn Mohammed
Sashen Hulda da Jama’a
Ofishin Jakadancin Amirka, Abuja

ranar Laraba 15 ga watan
Oktoba 2003, Sakataren
Harkokin Wajen Amirka, Colin
Powell ya ba da sanarwar kamfanin
man fetur na Chevron Texaco Nig.
Ltd., daya daga cikin kamfanonin da
suka ci lambar yabo ta shekarar 2003
ta Sakataren Harkokin Wajen
Amirka, saboda Kwarewa ga aiki.

Sa’ilin da yake ba da sanarwar
lambar yabon a zauren shirya liyafa
na Ma’aikatar Harkokin Waje,
Benjamin Frankilin a madadin
Sakatare Powell ya ce, manufofin
harkokin wajen na Amirka su ne a
tanadi mankudan kudade saboda
bunKasa tattalin arzikin Kasashen
duniya.

Ya ce bunKasar tattalin arzikin
Kasa ita ce kyakkyawar hanyar
dorewar zaman lafiya da Karuwar
arziki da "yanci a dukan fadin duniya.
Ya Kara da cewa, Karuwar tattalin
arzikin Kasa kan KirKiro aiki da bude
kafofin harkokin jama’a da kuma
“yancin walawa. Ya ce ko da yake
gwamnati kan taimaka ma jama’a
wajen gina gidaje da samar musu da
abinci, amma harkokin kasuwanci
ne kawai za su tabbatar da
dorewarsu. Ya ce abin da
kamfanonin Amirka ke yi ke nan,
wajen zuba jari a Kasashen waje.

Sakataren Harkokin Waje ya ci
gaba da bayanin cewa, a dukan
tafiye-tafiye da yake yi a Kasashen
duniya, akwai misalai masu yawa
da ke nuna cewa harkokin ciniki da

7 r_‘.%

kasuwanci da ba su da wata garkuwa,
su ke azurta jama’a.

A Kasashen Afirka kamfanin Seed
Capital yana KoKarin kakkafa
harkokin kasuwanci, kuma yana ba
da bayanan masana’antun Kasashen
duniya ta hanyoyin Intanet. Yayin da
anahiyar Asiya da Gabas ta Tsakiya,
sababbin kamfanonin kasuwanci ke
bazuwa. Da yake bayyana dalilan da
suka sa aka ba wa kamfanin man
fetur na Chevron Nig.,lambar yabo
Sakataren Harkokin Waje Powell, ya
bayyana ayyukan kamfanin da irin
sababbin dabarun taimakon jama’a
da kamfanin ya bullo da su. Ya ce
kamfanin na Chevron bai tsaya a kan
harkar man fetur kawai ba, domin ya
KirKiro asibiti a jiragen kwale-kwale
a inda yake taimaka ma jama’ar
yankin Niger/Delta, wadanda ke
matuKar bukatar magunguna.

i
Lambar yabo da aka ba kamfanin man fetur na Chevron Texaco.

s s

Da yake bayyana irin gudu-
mmuwar da kamfanin Chevron ya
bayar wajen yaKi da cutar Kanjamau
a Nijeriya, sai Sakatare Powell ya ce,
saboda gagarumar gudummawa da
kamfanin ya bayar shi ne ya sa
Shugaba Olusegun Obasanjo ya
nada Babban Darcktan kamfanin a
matsayin daya daga cikin ginshiKan
da ke yaki da yaduwar cutar
Kanjamau, matsayin da ya sanya
kamfanin a wani kyakkyawan
matsayi kuma abin koyi.

Bikin ba da kyautar Lambar yabon
an nuna shi ta kafar watsa shirye-
shirye ta tashar dan Adam ta duniya
daga Washington zuwa ofishin
Jakadan Amirka da ke Abuja. Anan
ne kuma Karamin Jakadan Amirka,
Ambasada Roger Meece ya shirya
wata ’yar Kwarya-Kwaryar liyafa
saboda manyan jami’an kamfanin

Chevron Nig. Ltd., da wakilan
cibiyar kasuwanci ta Amirka da
Nijeriya da Babbar Sakatariya a
ma’aikatar man fetur, Ms Anna
Pepple.

A cikin jawabinsa ga manyan baKi
daga Nijeriya da kuma Washington,
Ambasada Mecce ya ce kamfanonin
Amirka suna taimakawa wajen
kyautata tattalin arzikin Kasashen
duniya, kuma wannan yana
taimakawa wajen Karfafa mulkin
dimokuradiyya da cinikayya da
kasuwanci. Ya ce kamfanin Chev-
ron ya taka muhimmiyar rawa, domin
yana aikata abubuwan da ke inganta
rayuwar 'yan Nijeriya, ta hanyar
samar da aiki, da ayyukan taimakon
raya Kasa, irin wadanda suka shafi
bala’o’1 kamar cutar Kanjamau, da
fadakar da jama’a da ilmantarwa da
kyautata yanayin muhalli.

Babban daraktan kamfanin Chev-
ron Nig. Ltd Mr. Jay Pryor wanda
shi ma ya yi jawabi a wajen bikin ya
ce kamfaninsa ya kyautata halin
rayuwar 'yan Nijeriya, sannan ya
bayyana irin ayyukan da kamfaninsa
ke yi da suka hada da gina hanyoyi
da makarantu da asibitoci da Kananan
tashoshin jiragen ruwa da kuma ba
da taimakon littafai da magunguna.
Ya ce dubban dalibai daga yankin
Niger/Delta sun sami guraben Karo
ilimi daga kamfanin na Chevron,

Jawabin Ambasada Robert Meece

Daga Shafi Na 5

saboda ya taimaka ma al’umma ta
yadda za su taimaki kansu da kansu.
Dole ne tsarin wannan shirin raya
Kasa ya fito daga wajen al’ummar
kuma su za su lura da nasarar shirin.
Ko da yake akwai bambanci
tsakanin shirye-shiryen taimakon kai
domin ana bukatar shirin ya zama

Daga hagu: Rick Roberts, mai rikon Shugabancin Ofishin Jakadan Amirka a Nijeriya,
da Shola Omole, Jami’in Hulda da Jama’a a kamfanin Chevron-Texaco (a tsakiya), sai
kuma Jay Pryor, Babban Daraktan Chevron-Texaco a Nijeriya.

yayin da mafiya yawa kuma daga
cikin daliban suka sami horo a wani
shirin kamfanin na horar da jama’a
sana’o’in hannu. Lambar yabo ta
Sakataren Harkokin Waje na Amirka
da ake ba wa kamfanonin da suka
shahara, an fara ne a shekarar 1999,
kuma shirin ya yi nazarin irin
muhimmancin da kamfanonin
Amrika suke bayarwa a Kasashen
waje. Jakadun Amirka a Kasashen
waje su ke zaben kamfanonin
Amirka da suka cancanci a ba su
lambar yabon.

Ana zabar kamfanonin ne a
KarKashin wani kwamitin ba da

lambar yabo da Karamin Sakataren
Harkokin Waje Alan Larson ke
shugabanta. Sauran wakilan
kwmaitin sun fito ne daga sashen
kasuwanci da sashen tattalin arzikin
Kasa da sashen dimokuradiyya da na
"yancin dan Adam da na Kwadago.

Kamfanonin da suka ci lambar
yabon a baya sun hada da kamfanin
lemon kwalba na Coca-cola na
Misira da kamfanin motocin Ford na
Afirka ta Kudu. Sauran kamfanonin
da suka sami lambar yabon ta
shekakar 2003 sun hada da wani
kamfanin Karafa na Amirka da ke
Jumhuriyar Slovak. [ ]

mai tasiri ga jama’a.

Adadin kudin da ake bayarwa
saboda gudanar da irin wannan
taimakon ba ya kasa dala $10,000 ko
fiye da haka, ta yin la’akari da irin
ayyukan raya Kasar. Shirin
dimokuradiyya da ’yancin bil Adama
shi ne na uku a cikin jerin taimako da
Amirka ke bayarwa na gajeren lokaci

a kan ayyukan raya Kasa masu
muhimmanci saboda taimaka ma
harkokin siyasa mai jam’iyyu masu
yawa da kare ’yancin bil Adama a
Kasashen Afirka. Shirin yana taimaka
ma sauran shirye-shiryen raya Kasa,
bisa shirin gwamnatin Amirka na
inganta mulkin dimokuradiyya da
gwamnati mai adalci. [ |

An Farfado Da Shirin Sayar Da Karo A Kasashen Waje
Da Taimakon Hukumar Raya Kasashen Waje Ta Amirka

Daga Sani Mohammed
Sashen Hulda da Jama’a
Ofishin Jakadancin Amirka, Abuja

hekaru biyu da suka wuce,

Nijeriya ta kasa sayar da Karon
da ta noma a kasuwannin Amirka,
amma a yanzu matsalar ta kau za mu
iya biyan bukatun Amirka, in ji Bello
Abba Yakasai, jami’i mai lura da
shirin noman Karo a Hukumar Raya
Kasashen Waje ta Amirka.

Yakasai ya zanta da ’yan jaridu,
dangane da shirin horarwa a kan
noman Karo, wanda Hukumar Raya
Kasashen Waje ta Amirka ta shirya,
shekaru biyu da suka shige dangane
da hanyoyin kyautata noman ta
yadda za a sami yabanyar noman
Karo.

Ya ce taimako da Hukumar Raya
Kasashen Waje ta Amirka ta bayar
ya sabunta kafa Kungiyar manoman
Karo da sayar da shi a Kasashen waje.
Ya ce noman Karo yana da riba tare
da kyakkyawar makoma a Arewacin
Nijeriya.

Ya ce a halin yanzu Nijeriya ta
sayar da Karo ton 11,000 a
kasuwannin Amirka, haka nan kuma
kamfanonin Amirka sun turo bukatar
Karo mai daraja ta daya, wanda shi
ne ya fi kyau.

Kasuwannin Amirka a shirye suke
su sayi kowane irin Karo daga
Nijeriya, amma ba mu da Karfin tura
musu can, in ji Bello Dantata,
Mataimakin Babban Sakaren
Kungiyar Manoman Karo.

Dantata wanda har ila yau, Manaja

Jami’i mai kula da hanyoyin gyaran Karo na zamani a kamfanonin Dangote, watau
Dansa da ke Kano na bayani ga ’yan jaridu a lokacin da suka ziyarci kamfanin.

Mata na gyaran Karo a Kano domin tabbatar da ingancinsa a kasuwannin duniya.

Kasuwannin Amirka a
shirye suke su sayi kowane
irin Karo daga Nijeriya.

ne a Kamfanin Sarrafa Abincin
Gwangwani na Dansa, wani reshen
Kamfani Dangote ne a harabar
Kamfanin Manoman Karo na Kasa,
a inda suka ga wajen da aka adana
Karo da aka sarrafa shi, ana shirin

aikawa da shi kasuwannin Amirka da
na Kasashen Turai, domin sayarwa.
Misalin da aka gani a Kamfanin
Dansa ya tabbatar da irin nasarar da
Hukumar Raya Kasashen Wajen ta
Amirka tare da abokan harkarta a
Nijeriya suka samu musamman a
fannin noman Karo a Jihohin Kano
da Jigawa da Borno da Bauchi da
Yobe.

Akwai Kamfanoni masu cin gashin
kansu wadanda suka dogara da ribar
da suke samu. Amma Hukumar
Raya Kasashen Waje ta Amirka da
Kungiyar Manoman Karo da sayar
da shi a Kasashen waje da kamfanin
sarrafa abincin gwangwani na Dansa
da Kamfanin GAPCO a Jihar
Jigawa, su suka hada kansu waje
guda domin tabbatar da nasarar
noman Karo a Nijeriya a cikin
shekaru biyu da suka wuce.

An fara aiwatar da shirin Hukumar
Raya Kasashen Waje ta Amirka daga
watan Janairu 2002 zuwa watan
Afrilu 2003, saboda kyautata noman
Karo da sayar da shi ga Kasashen
duniya masu bukata.

Tsarin ya horar da manoma da "yan
kasuwa 200 daga Jihohi biyar
(Bauchi da Borno da Jigawa da Kano
da Yobe) hanyoyin noma saboda
inganta yabanyar Karo..

Kamfanoni masu zaman kansu
daga Amirka sun shiga cikin shirin,
ta hanyar ba da shawarwari a kan
ingancin Karo da horarwa da samar
da kayayyakin aiki da kuma ba da
shawarwari lokacin bitar Kara wa
juna sani.

Hukumar Raya Kasashen Waje ta
Amirka a nata bangaren ta tanadi
na’urori da kakkafa su, saboda a sami
Karo mai kyau da samar da dakin

Daga hagu: Bello Abba Yakasai, Bello Dantata da kuma Haruna Hadeja, wakilin

Gidan Rediyo na Kaduna a Kano.

Buhunhunan ingantaccen Karo da aka shirya aikawa da su zuwa kasuwannin
Amirka da Jamus daga kamfanin Dansa da ke Ungwar Masana’antu a Sharada,
Jihar Kano.

sarrafa kayayyakin abinci na Dangote
da ke Kano na farko ta yadda
ma’aikata za su yi aiki da na’urorin a
Jihar Jigawa, sa’an nan za a horar da
jami’an sarrafa na’urorin su biyu a

Amirka domin sanin yadda za su yi
aiki da na’urorin a cibiyar.

Har ila yau shirin ya taimaka ma
Kungiyar noman Karo da sayar da shi,
a Kasashen waje ta Nijeriya. [ ]

Matakair Na Tsawon Shekaru Biyar

Sh1r1n Agajin Gaggawa Na Shugaba Bush A Kan Yaki Da Cutar Kanjamau

“Akwal hanyoyi biyu masu saukin bi kan wannan al’amari da ke kawo mana cikas. Walau mu dauki matakan
Kaurace wa shirin, wanda hakan wata annoba ce, ko kuma mu Kudurta kyakkyawar aniya a jerin samar da tudun

dafawa domin yaki da wannan cutar...”

hugaba George W. Bush ya daura aniyar yaKki da cutar

Kanjamau daga Kasa zuwa Kasa, kuma Amirka ta sanya
shirin a gabanta. Shirin na agajin gaggawa, shiri ne na
tsawon shekaru biyar wanda kuma aka yi wa tanadin dala
biliyan $15 domin yaki da cutar Kanjamau.

A KarKashin wannan shirin, Amirka za ta yi aiki da Kasashe
kafada da kafada da kuma shugabannin al’umma domin raya
Kudirin da Amirka ke da shi kan neman kariya da samar da
magunguna da kuma kulawa ta musamman a Kasashen da
annobar ciwon ke neman gurgunta su.

BURIN SHIRIN

— A daukacin fadin duniya, za mu:

- Nuna Kwarewar shugabanci ta kowace Kusurwa a jerin
yaKi da cutar Kanjamau

- Yin aiki da dabaru na zahiri tsakaninmu da Kasar da
muka Kulla wannan yarjejeniya da taimakon gwamnatoci da
suke da aniyar samo hanyoyin yaKi da cutar Kanjamau.

- Kara wa ma’abuta shirin Kwarin gwiwar tafiyar da shi ta
= Wasu hanyoyi na zahiri.

3 A WADANNAN
KASASHE INDA
MUKA FI MAI DA
HANKALI — Za mu:

Samar da
magunguna ga mutane
“¢| miliyan biyu da suka harbu
da cutar Kanjamau.

- Kare jama’a miliyan bakwai daga kamuwa da wasu
sababbin cututtuka

- Samar da hanyoyin kulawa da mutanen miliyan goma
daga wadanda suka harbu da cutar Kanjamau da kuma
mutane da cutar ta yi sanadiyyar samun kansu cikin hadari
kamar yara marayu.

- Shugaba George W. Bush

NAUYIN DA AMIRKA
TA DORA WA KANTA:

- Mai da hankali ga
Kasashe goma sha biyar da
cutar ta fi aibuntawa da
taimakon kudade dala
biliyan tara.

- DuKufa kan shirye-

shiryen da za ta Kulla da
Kasashen duniya sama da dari da wasu kudade har dala

biliyan biyar.

- Kara tallafi ga asusun nan na duniya mai yaKi da cutar
Kanjamau da tarin fuka da zazzabin cizon sauro da wasu
taimakon kudade na musamman na dala biliyan daya a
tsawon shekaru biyar.

- Fadada ayyukan kawo tallafi ga daukacin duniya a kan
cutar Kanjamau da taimakon abokan huldarmu a Kasashe
daban-daban na duniya.

SALON SHUGABANCIN KASAR AMIRKA KAN
CUTAR KANJAMAU:

- Amirka ce kan gaba a ba da gudummuwa ga tallafin
gaggawa domin yaKi da cutar Kanjamau a duniya.

- Samar da tallafin kudade daga wasu Kasashe. Kudaden
da Kasar Amirka za ta bayar a wannan shekarar ta 2004 ba za
su kasa rubanya tallafin da wasu Kasashe za su bayar ba.
KASASHEN DA ZA A F1 MAI DA HANKALI A
KANSU SU NE:

Botswana*Cote D’ Voire*Ethiopia*Guyana*Haiti*
Kenya*Mozambique*Namibia*Nijeriya*Rwanda

*South Africa*Tanzania*Uganda*Zambia

Domin Karin bayani kan wannan shirin bayar da agajin
gaggawa ana iya tuntubar hanyar sadarwa ta Intanct watau:
http//:www.state.gov/s/gac

Mataimakin Sakatare A Sashen Kula Da Lafiya

Daga Shafi Na 4

Kanjamau da ke garin Nyanya. Har
ila yau, gidauniyar raya harkokin ci
gaban Kasashen Afirka, za ta shirya
ziyarar aiki domin ganawa da
gwamnonin Jihohin Kasar nan da
kuma wasu ’yan Nijeriya da suka
jibinci wannan harkar. Sashen kula
da lafiya da na harkokin jama’a na
Kasar Amirka, wani mataki ne mai
Karfi da ke gaba-gaba cikin
shugabancin Bush a cikin shirin Kasar
Amirka na yaKi da annobar ciwon
HIV mai haddasa cutar AIDS.
Wannan gidauniyar, ita ce kadai a
KarKashin gwamnatin Amirka take
mai da hankalinta ga Afirka wadda
take gudanar da harkokinta kai tsaye
ga mutanen karkara, cikin shirinta na
yaKi da talauci da kuma raya harkokin
ci gaban jama’a. Tattaunawa kan
ayyukan da gidauniyar ke yi ta kuma
tabo wasu shirye-shiryen gudanar da
ayyuka da gidauniyar ke son hada
hannu da gwamnatin tarayya da
jihohi da Kananan hukumomi, cikin
shirye-shiryenta da suka danganci

Kungiyoyi Masu Zaman Kansu

Daga Shafi Na 6

lantarki a wani Karamin asibiti, wanda
Majami’ar Katolika da ke Warri cikin
Jihar Delta ta shirya.

- Gina gidajen ba-haya da gyaran
makarantar firamare da ke Orji-
Uratta, wanda al’'ummar Orji da ke
Jihar Imo suke yi.

- Gina azuzuwa biyu don marayu
daga Jihar Kaduna ta hannun
Kungiyar Soyayya da Kauna ta
Nijeriya.

Gina dandalin shakatawa na
jama’a, wanda Kungiyar Gidauniyar

Sakataren Allen tare da jami’i mai kula da na’urorin gwaje-gwaje domin gano masu
dauke da kwayar HI'V mai sai cutar Kanjamau.

ayyuka, domin taimaka wa mutanen
karkara marasa Karfi a Nijeriya.

Gidauniyar ta gane wa idanunta ire-
iren ayyukan da ta yi a bangaren
kammala gina gidaje cikin Jihar
Jigawa.

In za a iya tunawa, a shekarar
2002, ambaliyar ruwa ta jawo
salwantar gidajen mutanen a sassa

dabam-dabam na Jihar ta Jigawa.
Bisa la’akari da wannan matsalar ce,
gidauniyar raya ci gaban Kasashen
Afirka ta hada hannu da gwamnatin
Jihar Jigawa domin kawo tallafin
kudade da kuma taimakon Kwarewar
gudanar da ayyukan gina gidaje 400
ga marasa Karfi a yankuna hudu da
ambaliyar ruwan ta barnata. [ |

Ilimi da ke Jihar Kaduna ta shirya.

- Kafa kamfanin sarrafa abinci a
Umuchie Eziama, wanda Kungiyar
Tsimi da Tanadi ta matan Udougo da
ke Jihar Imo ta shirya.

Gyaran makaranta a Umueze
cikin Jihar Imo, wanda Kungiyar
Gracia ta Jihar Imo ta shirya.

- Gudanar da gangamin wayar da
kan jama’a, wadda Kungiyoyin kare
“yancin bil-Adama uku suka shirya.

Shirya bitar Kara ma juna sani
dangane da aibin yin kaciya ga mata
da ya zama al’ada ga ’yan-matan

jihohin Ribas da ‘Cross River’ da
Akwa Ibom., wanda Kungiyar
Calvary da ke Enugu ta shirya.

- Wayar da kan matan aure da ke
kulle ’yancinsu a kan harkokin
shari’a da siyasa da ’yancin bil
Adama, wadda Kungiyar fadakar da
matan aure da ke Kano take yi.

- Shirya wani shiri na musamman
da wasan kwaikwayo danganc da
yadda ake musguna wa mata a
Nijeriya, wanda Kungiyar kare
musguna wa mata da ke Legas ta
shirya. u

Dimokuradiyya Ce Kyakkyawar Turbar Samun "%

Nasara

aramin Jakadan Amirka a

Nijeriya, Roger Mecce ya ce
nasarar Nijeriya a fannonin tattalin
arzikin Kasa da siyasa tana da
muhimmanci ainun ga Amirka, kuma
ya Kara da cewa, mulkin
dimokuradiyya ita ce kyakkyawar
hanyar kaiwa ga nasarar haka, abin
da zai inganta dorewar zaman lafiya
a Nijeriya.

Ambasada Mecce ya ce ko da yake
miKa mulki daga Gwamnatin Sojoji
zuwa ga Gwamnatin farar hula
babban ci gaba ne da dukan ’yan
Nijeriya kuma za su yi alfahari da shi,
amma kuma akwai matuKar bukatar
a kyautata sauran zabuka masu zuwa
ta hanyar inganta dokokin zabe, da
kuma magance matsalar rashawa da
cin hanci, da tarzoma na cikin gida.

Karamin Jakada Roger Mecce ya yi
wannnan jawabin ne a wajen bude
wani taron kwana daya wanda cibiyar
inganta mulkin dimokuradiyya ta
duniya ta shirya, saboda shugabannin
siyasa da shugabannin mata da
shugabannin ma’aikatun gwamnati a
Abuja ranar 24 ga Satumba, 2003. Ya
jaddada muhimmancin inganta
hukumomin Gwamnati, kuma ya ce
lalle ne a ci gaba da Karfafa su, ya yi
la’akari da cewa mulkin dimoku-
radiyya ba shi ne Karshen nasarar
kowace gwamnati ba, akwai bukatar
shigar da al’'ummar Kasa cikin shirye-
shiryen gwamnati. Ya ba da misali da
Amirkawa da suka yi shekaru fiye da
200 suna gudanar da mulkin
dimokuradiyya, amma har yanzu
suna tattauna batutuwan dimoku-
radiyya.

Karamin Jakadan ya shaida ma
masu halartar taron cewa, Nijeriya
tana KoKarin gina KaKKarfar mulkin
dimokuradiyya ta yadda zai amfani
’yan Nijeriya wadanda za a haifa nan

|
Regmblicki

Ambasada Meece (na hudu daga hagu) na sauraron tambayoyi bayan da ya gabatar
da jawabinsa a wannan taron Kara wa juna ilimin dimokuradiyya.

gaba. Ya ce wajibi ne ’yan Nijeriya
su gina ingantaccen tubalin mulkin
dimokuradiyya. Ya yi nunin cewa ba
Nijeriya kadai za ta yi wannan
hidimar ba, domin Amirka za ta
tallafa mata, a matsayinta na babbar
Kawa wadda ta fi kowa ba wa Nijeriya
taimako. Ya Kara da cewa a shirye
muke, mu taimaka ma Nijeriya ta
fannonin tattalin arziki da sauye-
sauyen siyasa.

Jakadan ya ce shekaru uku da rabi
da suka wuce Amirka ta taimaka
wajen inganta dimokuradiyya da
kakkafa sababbin matakan tattalin
arzikin Kasa da bunKasa sana’ar
noma da kyautata harkokin ilimi da

kiwon lafiya. Ya ce Amirka ta fara
agaza ma jam’iyyun siyasa a Nijeriya
tun daga shekarar 1998, lokacin da
ta ba da taimakon Kwararru daga
cibiyar inganta mulkin dimokra-
diyya. Ya Kara da cewa, a mataki na
biyu na taimakon, cibiyar za ta ci
gaba da aiki tare da jam’iyyun siyasa,
wajen Karfafa yankunan mazabun
siyasa, da kyautata dangantaka
tsakanin jama’ar Kasa.

Ya Kara da cewa cibiyar inganta
mulkin dimokuradiyya za ta yi aiki
tare da Kungiyoyin jama’a ta yadda
Kasar nan za ta Kasaita, tare da fadin
gaskiya da rikon amana da adalci a
dukan harkokin siyasar Kasa. [}

NAZARI

Na fahimci addinin Musulunci, addini ne na
zaman lafiya da Kaunar juna, addini ne da ke
koyar da dukan muhimman abubuwan da muke
alfahari da su, kamar hakuri da jure wasu ra’ayoyi
da adalci, tare da girmama mutuncin bil Adama.
Na fahimci addinin Musulunci a matsayin wani
kyakkyawan budi ne ga miliyoyin Amirkawa da
kuma sauran mabiya addinin sama da biliyan a
dukan fadin duniya.

Na fahimci yadda kyawawan dabi’u da al’adun
addinin Musulunci suka shiryar da Kasarmu
kuma suka kawo amfani ga dukan bil Adama.
Mafi muhimmanci shi ne na fahimci addinin
Musulunci a matsayin addinin da ke Karfafa
zukatan mabiyansa tare da wanzar da
kyakkyawar fata ga yara manyan gobe.

— In Ji Powell A Wajen Bude-Baki Cikin Watan
Azumi A Ranar 5 Ga Nuwamba.

Muddin ’yanci ya watsu a tsaunukan gabar
kogin Jordan da yankin Gaza, zai Karfafa zukatan
miliyoyin maza da mata a dukan fadin duniya,
wadanda ke fama da talauci da tursasawa, alhali
suna bukatar su amfana da mulkin
dimokuradiyya. Ina da kyakkyawan fata ga
al’'ummar Kasashen Musulmai. Manufofinku a
fannonin da’a da ilimi da haKuri su suka jawo
muku gagarumar nasara.

Wadannan Kudirorin suna cikin Kaidojin
addinin Musulunci. Kuna da kyawawan al’adu,
kuma dukan mutanen kirki suna sha’awar kowace
al’ada. Karuwar arziki da ’yanci ba manufa ce ta
al’ummar Amirka ko yammancin Turai kawai ba.
Manufa ce ta dukan mutanen Kasashen duniya

Muhimman Jawaban Shugaba Bush Da Sakataren Harkokin Waje, Powell

wadda ta hada da Gabas ta Tsakiya da ke fuskantar
tarzoma. Amirka tana fatan wadannan manufofin
7a su iya canza rayuwar wasu Kasashe.

-Shugaba George W, Bush Ya Bayyana Haka A
Yayin Da Yake Jawabi Ga Sabon Shugaban
Falasdinu A Lambun Shakatawa A Washington DC,
Ranar 24 Ga Yuni, 2003.

Addinin Islama, addini ne mai kwarjini.
Miliyoyin al’ummar Kasarmu Musulmai ne.

Muna girmama addinin, muna mutunta al’adun
addinin. Amma abokan gabarmu ba su san haka
ba. Abokan gabarmu ba su bin Ka’idojin addinin
Musulunci.

-Jawabin Shugaba George W. Bush Sa’ilin Da
Anurka Ke Ba Da Taimakon Agaji Ga Alghanistan,
A Zauren Taron Shugaban Kasa Na Dwight David
Eisenhower, Ofishin Shugaban Kasa Da Ke Wash-
ington D.C. 11 Ga Oktoba 2002.

Ya kamata dukan ’yan Amirka su fahimci cewa
ta’addanci mummunan alkaba’i ne.

Addinin Musulunci addini ne da ya tanadar wa
mutanensa zaman lafiya da kwanciyar hankali a
duniya. Addini ne da ya hada kan al’ummomi
masu yawa maza da mata daga jinsin Kabilu
dabam-dabam. Addini ne da aka gina shi a kan
tubalin Kauna, amma ba Kiyayya ba.

-Shugaba George W. Bush, Ya Furta Haka Sa’ilin
Da Yake Tattaunawa Da Shugabannin Larabawa
da na Musulman Amirka A Olfishin Jakadan Af-
ghanistan Da Ke Washington D.C. 10 Ga Satumba
2002

Wasiku

Zuwa ga Edita,

Ni ba mai karatun mujallar
Magamaba ne amma wannan
lokacin sai na gan ta a ofishin
abokina a Kaduna, sai na dauka
kamar wasa ina karatunta. Daga
nan sai na nemi aronta don in samu
in karanta ta duka a gida.

Na dawo gida na karance ta duka,
sai na samu ashe ba wayar da kai
kawai ake samu cikinta ba har da
Kara ilmi mai dimbin yawa a cikin
wannan mujallar. Don haka, sai ku
riKa aiko mini kowane lokaci.

Naku,

Haruna S/Fulani Shika,

Kaduna.

Assalamu alaikum,

Da fatan kana lafiya tare da
dukkan abokan aikinka, Allah ya sa
haka amin summa amin.

Da farko dai sunana Bello
Hamza, Wakilin Jaridar
DILLALIYA da ke fitowa — mako
— mako daga garin Kaduna. Ina
wakiltar jaridar ne a nan babban
birnin tarayya, Abuja.

Na sadu da mujallarku Magama
ce a hannun wani abokina da ke
aiki a jami’ar Abuja. Na kuma ji
dadin bayanan da ta Kunsa,
musamman bayanan da Malam Sani
Mohammed ya tattaro game da
allurar rigakafin cutar shan inna.

Na Karu Kwarai da gaske, kuma
zan yi amfani da wasu bangarorin
labarin a jaridarmu — DILLALIYA.

Dangane da haka, nake fatan za
ku rinka aiko mani da kwafin
mujallar duk wata, in da hali.

Z.an yi farin cikin samun amsar
wannan wasika tawa.

Da fatan Allah ya sada mu da
alherinsa.

Nine naku,

Bello Hamza

Gwagwalada. FCT.

Zuwa ga Edita,

Da fatan alheri tare da fatan kana
lafiya, Allah ya sa haka. Amin.
Dalilin wannan wasiKar shi ne,
domin na nemi kadan da hali ka
taimaka ka aiko min da wannan
mujalla taku mai farin jini, sannan
kuma ka taimaka ka saka sunana a
mujallar duk lokacin da ta fito.

Ni dai dalibi ne a jami’ar Bayero
da ke Kano.

Kuma na ga wannan mujallar ne
a hannun wani mutum da muka
hadu da shi a cikin motar haya. A
wannan lokacin ne na yi KoKari na
rubuta adireshinku da niyyar ni ma
zan aiko maku domin na samu tawa
kwafen. Ina fatan edita zai taimaka
min domin biya min wannan
bukata tawa.

Ina maka fatan alheri da

kasancewa cikin Koshin lafiya.
Allah ya Kara taimaka mana baki
daya.

Sai na ji daga gare ka.

Naka,

Ka’abu Abubakar Adam

Zaze QUARTERS, Kano.

Zuwa ga Edita,

Ra’ayina ga mujallar Magama, na
yi matuKar farin ciki Kwarai saboda
samun mujallarku da ke zuwa ta
akwatin gidan wayarmu wanda
kuke aiko ma tsohon manajanmu
(Alh. Muhammed Daniya) wanda
aka canza zuwa Katsina.

Mujallar Magama tana matuKar
fadakarwa da ilmantarwa kuma
tana wayar ma mutane da kai, ga
gagarumar gudummawar da Kasar
Amirka take bayarwa musamman a
Afirka. Kai wannan Mujallar ta
cancanci yabo.

Daga Karshe ina son in Kulla
gagarumar abuta da duk ma’aikatan
wannan Mujalla, kuma ina son ni
ma ku zanki aiko mani da tawa
Mujallar domin in samu in rinKa
yin nazarinta, kuma ina roKon ku
aiko mani da kalandarku ta wannan
shekara ta adireshina.

Ina gai da ma’aikatan mujallar.

Naku,

Rilwanu Sani Muhammed,

Kaura Namoda.

RAAYINKA

|

|

I Idan ka samu mujallar Magama,

I muna bukatar ra’ayinka game da ita.
I Suna oo
I ------------------------------------------------------------
D AdReshi
I ............................................................

Yaya kake bukatar mu rika aiko maka
da mujallar Magama?............................

Ka aiko mana da dukan bayanai ta

wayar e-mail ko kuma akwatin gidan waya
mai lamba: 5760 Garki, Abuja.

e-mail zuwa ga edita: smabuja@pd.state.gov

